
Ատենախոսության թեման հաստատվել է Ֆիզիկական կուլտուրայի հայկական

պետական ինստիտուտում:

Գիտական ղեկավար Մանկավարժական գիտությունների
թեկնածու, պրոֆեսոր Ռ.Մ.Խիզանցյան

Պաշտոնական ընդդիմախոսներ Մանկավարժական գիտությունների
դոկտոր Ռ.Ն. Ազարյան
Մանկավարժական գիտությունների
թեկնածու Հ.Գ. Թումանյան

Առաջատար կազմակերպություն՝ Գյումրիի Մ. Նալբանդյանի անվան
պետական մանկավարժական
ինստիտուտ

Ատենախոսության պաշտպանությունը կայանալու է 2012 թ. հունիսի 29-ին

ժամը 14-ին, Խ.Աբովյանի անվան հայկական պետական մանկավարժական

համալսարանում գործող ԲՈՀ-ի Մանկավարժության 020 խորհրդում:

Հասցեն՝ 0010, Երևան, Տիգրան Մեծի 17:

Ատենախոսությանը կարելի է ծանոթանալ Խ.Աբովյանի անվան հայկական

պետական մանկավարժական համալսարանի գրադարանում:

Սեղմագիրն առաքվել է 2012թ. մայիսի 29-ին:

Մանկավարժության 020 մասնագիտական խորհրդի գիտական

քարտուղար, մանկավարժական գիտությունների 7

թեկնածու, դոցենտ՝
Ա.Վ.Ավագյան

ԱԶԳԱՅԻՆՔ

ՀԱՄԱՐ

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Թեմայի արդիականությունը: ժամանակակից սպորտին բնորոշ են
ռեկորդների աճը, պարապմունքների և մրցումների բեռնվածության ինտեն-

սիվության բարձրացումը, սուր պայքարը հավասարազոր մարզիկների

միջև:
Հայտնի է, որ բարձր մարզական նվաճումների հասնելու համար

անհրաժեշտ են մոտ 8-10 տարվա լարված մարզումներ (В.Т.Волков,
В.П.Филин, 1983): Ֆիզիկական բեռնվածության մեծացման հետ մեկտեղ
մեծանում է նաև հոգեկան լարվածությունը (P.C.Уейнберг, 2001), և բոլորը

չէ, որ կարող են հաղթահարել սպորտում առկա դժվարությունները:
Մարզական պրակտիկան բազմիցս ապացուցել է, որ այս կամ այն
մարզաձևով զբաղվելու ցանկությունը բավարար չէ բարձրակարգ մարզիկ

դառնալու համար: Անհրաժեշտ է, որ այդ ցանկությունը զուգորդվի տվյալ
մարզաձևին անհրաժեշտ նախադրյալների ու ընդունակությունների հետ

(Ю.К.Гавердовский, 1979; Ա.Ա.Հարությունյան, 2000): Հայտնի Է, որ
մասնագիտության ոչ ճիշտ ընտրությունն առաջացնում է հիասթափություն:

Դրա մասին են վկայում նաև ամեն տարի սպորտով զբաղվող պատանի-

ների և երիտասարդների՝ սպորտը թողնելու ցուցանիշները (D.Gould,1988;
Р.С.Уейнберг, 2001): Այսպիսով՝ սպորտում հաջողությունները պայմանա-

վորված են մի շարք գործոններով (В.Б.Шварц, С.В.Хрущов,1984;
Л.Серова, 2004; Т.М.Мелихова, 2007), որոնք սպորտային ընտրության և
կողմնորոշման գործընթացում հարիր կերպով հաշվի չառնելու դեպքում

կհանգեցնեն մարզումների արդյունավետության նվազմանը և մարզվող
ների՝ սպորտը թողնելու հավանականության մեծացմանը:

Չնայած 20-րդ դարի երկրորդ կեսին սպորտային ընտրության և
կողմնորոշման խնդիրների վերաբերյալ զգալի աշխատանքներ են
կատարվել (M.C.Бриль,1980; П.3.Сирис, 1983; В.Н. Артаманов, P.E.
Мотылянская,1986; Н.Ж.Булгакова,1986; Ю.М.Созин, 1991), այդուհան-

դերձ, վերջին տասը տարիների ընթացքում տարբեր մարզաձևերում ընտ-
րության և կողմնորոշման հիմնահարցերը նպաստել են, որպեսզի սպորտի

ոլորտի և սպորտին առնչվող տարբեր մասնագետներ շարունակեն այս
ուղղությամբ գիտահետազոտական աշխատանքները (В.Т.Михайловна,
2003; О.М.Александрович, 2004; О.В.Чернухина, 2005; В.А.Рогозкин и

др., 2005; и.и. Ахметов, 2007, 2008; Д.В. Евгеньевич, 2007; Ք.է.Բաղ-
դասարյան, 2007):

Սպորտային ընտրության և կողմնորոշման խնդիրներն արդիական են

նաև սպորտային մարմնամարզության բնագավառում: Դա առավելապես

արտահայտվում է մարզումների սկզբնական տարիներին մեծ թվով

երեխաների՝ մարզաձևից դուրս մնալու ցուցանիշներով (О.В.Чернухина,
2004), գրականության մեջ առկա հակասություններով և, վերջապես,

արտերկրյա հեղինակների կողմից առաջարկած՝ սկսնակ մարմնամարզիկ-

ների ընտրության չափորոշիչների անհամապատասխանությամբ հայ
մարզիկներին: Ատենախոսության արդիականությունն ընդգծում է նաև
մարմնամարզության բնագավառի հայ մարզիչների և մասնագետների
շրջանում կատարված անկետային հարցումների արդյունքները սպորտա-
յին մարմնամարզության բնագավառում սկսնակների ընտրության և վաղ
մասնագիտացման վերաբերյալ (Հ.Ս.Գասպարյան, 2010): Ինչ վերաբերում է

սպորտային վաղ մասնագիտացմանը, որը, ըստ մասնագետների,
(Ֆ.Գ.Ղազարյան և՛ այլք, 1976) սպորտային ընտրության կարևորագույն

կողմերից մեկն է, մինչ այժմ քննարկումների և քննադատությունների

առարկա է սպորտին առնչվող գիտնականների շրջանում (Б.И.Ивановна,
1990; Ю.А.Шулика, А.С.Кузнецов, 1999; L.Wiersma, 2000; J.Baker, 2003):

Վերոնշյալ խնդիրների առկայությունը հիմք հանդիսացավ սույն

հետազոտությունը կատարելու համար, ինչն էլ ընդգծում է թեմայի
արդիականությունը:

Թեմայի մշակվածության աստիճանը: Սպորտային մարմնամարզու-

թյան բնագավառում մարմնամարզիկների ընտրության վերաբերյալ
հիմնական աշխատանքները ծավալվել են նախորդ դարի երկրորդ կեսին

(C.C.Горшенков и др., 1969; Е.Ю.Розин; 1979; Минаева Н. А. и др., 1985;
Н. Е. Андрианов и др, 1990): Ուսումնասիրելով այդ հեղինակների աշխա-
տանքները, ինչպես նաև այն հեղինակների աշխատանքները, որոնք քիչ թե

շատ անդրադարձել են ուսումնասիրվող թեմային (Ю.К.Гавердовский,
В.М.Смолевский, 5979; Б.А 1980; Մ.Ա.Բաբասյան, 1990), բարձր
գնահատելով վերջիններիս օգտակարությունը այնուամենայնիվ պետք է
ասել, որ վերջիններիս ստացած արդյունքները լիարժեք չի կարելի
համարել ներկայումս հայ երեխաների շրջանում ընտրություն կատարելու
համար: Առաջին արտերկրյա հեղինակների առաջադրած ընտրության
նորմերը կիրառելի չեն հայ երեխաների շրջանում: Երկրորդ գրանցվել են
մի շարք հակասություններ առաջադրված ընտրության չափորոշիչներում,
որոնց հստակեցման դեպքում միայն կարելի է խոսել ընտրության
արդյունավետության մասին:

Հետազոտության նպատակն է մշակել և գիտականորեն հիմնավորել
սկսնակ մարմնամարզիկների ընտրության մեթոդիկան:

Հետազոտության օբյեկտն է սկսնակ մարմնամարզիկների
ընտրության գործընթացը:

Հետազոտության առարկաներն են մարմնամարզիկների շարժողա-

կան ընդունակություններն ու մարդաչափական տվյալները:

Գիտական վարկածը: Ենթադրվում էր, որ սկսնակ մարմնամարզիկնե-
րի ընտրության մեթոդիկայի գիտականորեն հիմնավորված մշակումը կմե-
ծացնի տվյալ մարզաձևով զբաղվելու ցանկություն ունեցող կամ արդեն
զբաղվող երեխաների նախադրյալների ու շարժողական ընդունակություն-
ների գնահատման մակարդակը և բարենպաստ պայմաններ կստեղծի
երեխաների ինքնադրսևորման համար:

Հետազոտության խնդիրները: Հետազոտության նպատակին հաս-
նելու և վարկածը ստուգելու համար լուծվել են հետևյալ հիմնական
խնդիրները

1. հստակեցնել մարմնամարզիկների մարմնակազմվածքի մոդելային
բնութագիրը,

2. որոշել մանկավարժական չափորոշիչները սպորտային մարմնա-
մարզության մեջ սկսնակների ընտրությունը կազմակերպելու
համար,

3. կազմել սկսնակ մարմնամարզիկների ընտրության տարիքային
չափորոշիչները,

4. պարզել վաղ մասնագիտացման առանձնահատկությունները
մարմնամարզությունում:

Հետազոտության մեթոդաբանական հիմք են հանդիսացել
սպորտային ընտրության և կողմնորոշման մեթոդաբանական դրույթները
(C.В.Брянкин и др.,1977; Е.Ю.Розин, 1979; Ю.К.Гавердовский, В.М.Смо-
левский, 1979, В.Т.Волков, В.П.Филин, 1983; Н.Ж.Булгакова, 1986;
В.П.Филин,1987), շարժողական ընդունակությունների (Ա.Դ.Եղիազարյան,
1992; В.М.Зациорский, 1982; Е.Р Ֆ.Գ.Ղազարյան, 2007) և
մարդաչափական տվյալների գնահատման մեթոդները (W.L.Rees,
H.J.Eysenck, 1945; Э.Г.Мартиросов, 2006; Մ.Գ.Աղաջանյան և համահեղ.,
2008; И.Н.Путалова и др., 2010), ֆիզիկական դաստիարակության և
սպորտային պատրաստության բնագավառների գիտական հետազոտու-
թյունների տեսական հիմունքները (Б.А.Ашмарин,1978; Ա.Դ.Եղիազարյան,
1992; Վ.Բ. Առաքելյան, 2001):

Հետազոտության մեթոդները: Առաջադրված խնդիրների լուծման
համար կիրառվել են հետազոտության համանման մեթոդներ, որոնց թվին
են դասվում ատենախոսության թեմային առնչվող գրական աղբյուրների
վերլուծությունը, մարզիչների, մարմնամարզության մասնագետների,
սկսնակ մարմնամարզիկների ծնողների շրջանում կատարած անկետավո-
րումը, մանկավարժական դիտումները սկսնակ մարմնամարզիկների
ուսումնամարզական գործընթացում, շարժողական ընդունակությունների
թեստավորումը, մարդաչափությունը, մանկավարժական գիտափորձը,

մաթեմատիկական վիճակագրության մեթոդները, վերլուծությունն ու ընդ-

հանրացումը:
Հետազոտության կազմակերպումը և քանակակազմը: Հետազո-

տությունը անց են կացվել 2009-2012 թվականներին Հ.Շահինյանի անվան

և Ա.Ազարյանի անվան մարմնամարզության մասնագիտացված մարզա-

դպրոցներում և Ֆիզիկական կուլտուրայի հայկական պետական

ինստիտուտի՝ Հ.Շահինյանի անվան մարմնամարզության և սպորտային

պարերի ամբիոնում: Հետազոտությանը մասնակցել են սպորտային

մարմնամարզությամբ զբաղվող 5-9 տարեկան 374 երեխա, սպորտի

վարպետի ծրագրով մարզվող 40 մարզիկներ ու մարզուհիներ, 141

մարզիչներ և ծնողներ:
Հետազոտությունը կատարվել է երկու փուլով:

Առաջին փուլում վերլուծվել են գրական աղբյուրները, անցկացվել է

անկետավորում, կատարվել են քսանից ավել ուսումնամարզական պա
րապմունքների դիտումներ և վերլուծություններ: Այս փուլում կատարվել են

նաև սպորտի վարպետի ծրագրով մարզվող մարզիկների և մարզուհիների

մարդաչափական ցուցանիշների 100-ից ավել չափումներ, 5-9 տարեկան

մարմնամարզիկների ֆիզիկական զարգացման և շարժողական ընդունա-

կությունների 3000-ից ավելի ցուցանիշների գրանցում և վերլուծություն:

Երկրորդ փուլում մանկավարժական գիտափորձի միջոցով հիմնա-

վորվել է ընտրության առաջադրված մեթոդիկան: Գիտափորձին մասնակ-

ցել են 7 տարեկան 72 երեխաներ: Գիտափորձն անցկացվել է 2010-2011

թթ. Ա.Ազարյանի անվան օլիմպիական հերթափոխի մանկապատանեկան

մարմնամարզության մարզադպրոցում:
Հետազոտության գիտական նորույթը: Առաջին անգամ ներկայաց-

վել է սկսնակ մարմնամարզիկների գիտականորեն հիմնավորված ընտրու-

թյան մեթոդիկան նախատեսված հայ երեխաների համար:

Հետազոտության տեսական նշանակությունը մարմնամարզության

մեջ սկսնակների ընտրության չափորոշիչների գիտական հիմնավորումն է,

որը հենք կհանդիսանա հետագայում կատարվելիք ընտրության մյուս

փուլերի, ուսումնամարզական գործընթացի արդյունավետության

վերանայման և վերամշակման համար:
Հետազոտության գործնական նշանակությունը: Սկսնակների

ընտրությանն առաջարկվող մեթոդիկան հնարավորություն կտա մարզիչ

մանկավարժներին կատարելու հուսալի ընտրություն և մարզադպրոցները

համալրելու խոստումնալից երեխաներով:
Հետազոտության ընթացքում ստացված արդյունքները կարող են

կիրառվել մարմնամարզության մանկապատանեկան մարզադպրոցներում,

Ֆիզիկական կուլտուրայի հայկական պետական ինստիտուտի՝ Հ.Շահին-

յանի անվան մարմնամարզության և մսպորտային պարերի ամբիոնի
<<Մարմնամարզության տեսություն և մեթոդիկա>> առարկայի դասա-
վանդման ծրագրում:

Փորձաքննությունը: Հետազոտության արդյունքները զեկուցվել են
Ֆիզիկական կուլտուրայի հայկական պետական ինստիտուտի՝ Հ.Շահինյա-

նի անվան մարմնամարզության և սպորտային պարերի ամբիոնի նիստե-
րում, հանրապետական գիտամեթոդական XXXVII և XXXVIII կոնֆերանս-
ներում:

Հետազոտության արդյունքների հավաստիությունն ու հիմնավոր-

վածությունը ապահովված են լայն պատմագիտական հիմքով, հետազոտ-

վող առարկային, նպատակին և խնդիրներին համապատասխան մեթոդ-

ների կիրառմամբ, հիմնախնդրի բազմակողմանի ուսումնասիրությամբ,

գիտափորձերի օբյեկտների ծավալով, ընտրության և կողմնորոշման

պրակտիկայում մշակված առաջարկությունների ներդրմամբ, հեղինակի

կողմից հրատարակված աշխատանքներով (թեմային վերաբերող 3
գիտական հոդվածներ):

Պաշտպանությանը ներկայացվող հիմնական դրույթներն են՝

1. Ընտրության չափորոշիչների հուսալիությունը անդրադառնում է

ուսումնամարզական գործընթացի արդյունավետության վրա:
Որքան հուսալի են չափորոշիչները, այնքան ուսումնամարզական
գործընթացի արդյունավետությունը բարձր է:

2. Սկսնակ մարմնամարզիկների ընտրությունը նախատեսում է պատ-

շաճ նորմերի կիրառում: Սկսնակ մարմնամարզիկների ընտրության

նորմերի առաջադրումը նախատեսում Է, բարձր մարզական կար
գեր ունեցող մարմնամարզիկների մոդելային բնութագրից բացի,
առաջնորդվել նաև հաջող կատարելագործվող սկսնակ մարմնա-
մարզիկների տվյալներով:

3. Ընտրության գործընթացի արդյունավետությունը պայմանավորված
է երեխաների ընդունակությունների դրսևորման համար համապա-

տասխան նախադրյալների ստեղծմամբ, ստացված տվյալների
հաշվառումով, մարզիչների և ծնողների սերտ փոխհարա-
բերությամբ:

Ատենախոսության կառուցվածքը և ծավալը: Ատենախոսական

աշխատանքը բաղկացած է ներածությունից, երեք գլխից, եզրակացությու-

նից, գրականության ցանկից (214), հավելվածներից (4): Աշխատանքում

զետեղված են 11 աղյուսակ, 115 նկար: Աշխատանքի ծավալը համա-

կարգչային շարվածքի 115 էջ է:

ԱՇԽԱՏԱՆՔԻ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության մեջ ներկայացված են հետազոտության արդիա-
կանությունը, գիտական վարկածը, նպատակը, հիմնական խնդիրները,
մեթոդները, մեթոդաբանական հիմքը, օբյեկտը, առարկան, գիտական
նորույթը, ինչպես նաև ստացված արդյունքների տեսական և գործնական
նշանակությունը:

Առաջին գլխում վերլուծության են ենթարկվել մասնագիտական ընտ-
րության, սպորտային ընտրության՝ մասնավորապես մարմնամարզության
մեջ ընտրության առանձնահատկություններն ու խնդիրները: Անդրադարձել
ենք նաև սպորտային վաղ մասնագիտացման առանձնահատկություննե-
րին: Կատարված վերլուծություններից հետո պարզ դարձավ, որ նպատա-
կահարմար չէ սպորտային ընտրության խնդիրներն ամբողջովին ընդհան-
րացնել սպորտային վաղ մասնագիտացման խնդիրներին, քանի որ
վերջիններիս նպատակներն ու խնդիրները կարիք են զգում առանձնակի
լուծումների:

Երկրորդ գլխում ներկայացված են սկսնակ մարմնամարզիկների
ընտրության չափորոշիչների վերաբերյալ կատարած հետազոտության
արդյունքները: Այս գլխում վերլուծվում են սկսնակ մարմնամարզիկների
ֆիզիկական զարգացման և շարժողական ընդունակությունների
ուսումնասիրության արդյունքները, սպորտի վարպետի ծրագրով մարզվող
մարմնամարզիկների ու մարմնամարզուհիների մարմնակազմվածքի
տվյալները: Կատարվել են համեմատություններ այս ուղղությամբ ռուս
հեղինակների կատարած հետազոտությունների արդյունքների հետ:

Ելնելով թեստավորման չափորոշիչներից, սպորտում հեռանկարային
կանխատեսումներ անելու առանձնահատկություններից, ինչպես նաև
մարզաձևի ու երեխաների տարիքային առանձնահատկություններից մենք
առանձնացրել ենք այն շարժողական ընդունակությունները, Ո որոնք

առավել կարևոր են մարմնամարզության բնագավառում հաջողություններ
արձանագրելու համար: Այդ շարժողական ընդունակություններն ու դրանք
ստուգող թեստերն են

մկանային ուժը և հենում, պառկած դրությունից ձեռքերի ծալում,
նալ տարածում (սեղմումներ հատակին), ձգումներ պտտաձողից,

մարմնամարզական պատից կախ դրությունից ոտքերի բարձրա-
ցում՝ անկյուն 900 (ոտքերի բարձրացում),
արագաշարժությունը - վազք 20 մետր տեղից,
ցատկունակությունը - հեռացատկ տեղից,
ճկունությունը - թեքում առաջ,
հավասարակշռությունը պահելու կարողության վերաբերյալ որոշա-

կի տեղեկություն ստանալու համար պարզել ենք անդաստակային
համակարգի կայունության ցուցանիշները Ռոմբերգի թեստի միջո-

ցով - կանգ ոտքերը զատած աջով, ձեռքերն առաջ, աչքերը փակ:

Վերը նշված ստուգողական վարժությունների գնահատման չափորո-

շիչները բերված են ատենախոսության հավելվածներում:
Ստուգվել են թեստերի վերարտադրողականության ցուցանիշները:

Վերարտադրողականության ցուցանիշները արտահայտում են թեստերի

հուսալիությունը: Չնայած այն հանգամանքին, որ կիրառված թեստերի մեծ

մասը լայնորեն կիրառվում է սպորտի բնագավառում, և գոյություն ունեն
վերջիններիս հուսալիության ցուցանիշների վերաբերյալ որոշ տվյալներ,
այդուհանդերձ, թեստերի հուսալիությունը անհրաժեշտ է եղել ստուգել,
քանի որ կախված թեստավորվողների տարիքային առանձնահատկություն

ներից և մարզաձևի առանձնահատկություններից թեստերի հուսալիության

ցուցանիշները կարող են փոխվել: Թեստերի վերարտադրողականությունը
ստուգվել դէ Սպիրմենի կարգային կոռելացիայի գործակցի միջոցով
Շարժողական ընդունակությունների համար նախատեսված թեստերի
հուսալիության ցուցանիշները առանձնակի կարևորություն են ձեռք բերում

հատկապես ընտրության գործընթացում, քանի որ վերջիններիս միջոցով
տեղեկություն է ստացվում, թե արդյոք օբյեկտիվորեն է գնահատվել շարժո-

ղական ընդունակությունը, իսկ շարժողական ընդունակությունները,

հայտնի է, որ սպորտում ընտրություն կատարելիս համարվում են

ընտրության կարևորագույն չափորոշիչներից: Ընդհանուր առմամբ

գրանցվել է թեստերի համեմատաբար ցածր վերարտադրողականություն 5
-6 տարեկանների շրջանում: Եթե մկանային ուժը ստուգող թեստերը գրեթե

բոլոր տարիքային խմբերում (բացի 5 տարեկաններից) առանձնացել են
վերարտադրողականության բարձր ցուցանիշներով, ապա նույնը չի
կարելի ասել Ռոմբերգի թեստի, հեռացատկ տեղից և վազք 20 մ թեստերի

վերաբերյալ: Հեռացատկ տեղից և վազք 20 մ թեստերը 5-6 տարեկանում

առանձնացել են բավարար, սակայն զգալիորեն ցածր վերարտադրողակա-

նության ցուցանիշներով՝ ի տարբերություն 7-9 տարեկանների: Հինգից վեց
տարեկանների շրջանում գրանցվեց Ռոմբերգի թեստի վերարտադրո-

ղականության բացակայություն: Վերջինս բոլոր տարիքային խմբերում մեծ

վերարտադրողականությամբ չառանձնացավ:
Շարժողական ընդունակությունների ընտրությունը հիմնավորելու

նպատակով ստուգել ենք շարժողական ընդունակությունների ցուցանիշ-

ների և մրցումների արդյունքների փոխկապակցվածությունը: Շարժողա-

կան ընդունակությունների և մրցումների ցուցանիշների միջև գրանցվել է
դրական կապ: Միայն վազք 20 մ թեստի արդյունքներում է գրանցվել
հակադարձ կամ բացասական կապ, սակայն այս դեպքում գրանցված

կոռելացիոն գործակիցները խոսում են այն մասին, որ արագաշարժության

բարձր ցուցանիշները կարող են նպաստել մրցումների արդյունքների
մեծացմանը: Այսինքն արագաշարժությունը նույնպես կարելի է դասել
մարմնամարզիկին անհրաժեշտ շարժողական ընդունակությունների
շարքին: Նկատվեց նաև, որ միևնույն թեստի և մրցումների արդյունքների
փոխկապակցվածության ցուցանիշները փոխվում են պայմանավորված

մարզիկների պատրաստության և տարիքային առանձնահատկություն
ներով:

374 սկսնակ մարմնամարզիկների շրջանում կատարած թեստավո-

րումը և ստացված տվյալների վիճակագրական վերլուծությունը թույլ տվե-

ցին կազմել մարմնամարզության բնագավառում սկսնակների ընտրության
տարիքային նորմերը: Քանի որ մեր առաջարկած նորմերը ընտրության

համար են և պետք է լինեն պատշաճ նորմեր, նորմատիվային սանդղակ-

ները կազմելիս հաշվի են առնվել տարեվերջյան մրցումներում մարզական

կարգը հանձնած երեխաների ցուցանիշները: Այսինքն՝ առաջնորդվել ենք

հաջող կատարելագործվող երեխաների ցուցանիշներով: Շարժողական
ընդունակությունների թեստավորումը անցկացվել է հետևյալ
հաջորդականությամբ

1. Ռոմբերգի թեստ,
2. թեքում առաջ,
3. վազք 20 մ տեղից,
4. հեռացատկ տեղից,
5. հենում, պառկած դրությունից ձեռքերի ծալում, տարածում

(սեղմումներ հատակին),
6. մարմնամարզական պատից կախ դրությունից ոտքերի բարձ-

րացում՝ անկյուն 900 (ոտքերի բարձրացում),
7. ձգումներ պտտաձողից:
Թեստավորման վերը նշված հաջորդականությունը թույլ է տալիս բա-

րենպաստ պայմաններ ստեղծել շարժողական ընդունակությունների
դրսևորման համար: Ձգումներ պտտաձողից և սեղմումներ հատակին թես-

տերը չեն կիրառվել միևնույն թեստավորման օրը: Այդ դեպքում կարող են

խախտվել շարժողական ընդունակությունների թեստավորման մեթոդական

կանոնները: Նպատակահարմար է ձգումներ պտտաձողից և սեղմումներ

հատակին թեստերը անցկացնել տարբեր օրերի: Խիստ ուշադրություն է
դարձվել նաև նախավարժանքի տևողությանը, քանի որ վերջինիս
տեողության զգալի փոփոխությունների դեպքում կարող են փոփոխվել
նաև շարժողական ընդունակությունների ցուցանիշները:

Երկար ժամանակ է, ինչ մեր երկրում սկսնակ մարմնամարզիկների
ֆիզիկական զարգացման և շարժողական պատրաստվածության գնա-

հատման համար մարզիչները փորձել են կիրառել ռուս հեղինակների հե-

տազոտությունների արդյունքները: Մինչդեռ դրանք որքանո՞վ են կիրառելի

հայ երեխաների շրջանում: Հայտնի է, որ տարածքային, բնակության
աշխարհագրական և կլիմայական պայմաններով պայմանավորված տար-

բեր ազգերի ներկայացուցիչներ տարբերվում են միմյանցից: Այդ է վկայում
նաև մեր կողմից կատարված հայ և ռուս սկսնակ մարմնամարզիկների
շարժողական ընդունակությունների ցուցանիշների համեմատությունը:

Գրանցվել է զգալի տարբերություն հատկապես հայ և ռուս սկսնակ

մարմնամարզիկների մկանային ուժի ցուցանիշներում: Դա հատկապես

արտահայտվեց ձգումներ պտտաձողից և սեղմումներ հատակին թեստերի

արդյունքներում: Իսկ մարմնամարզական պատից կախ դրությունից
ոտքերի բարձրացում թեստի արդյունքներում գրանցվել է հայ երեխաների

ցուցանիշների առավելություն: Սակայն այս առավելությունը դեռ չի խոսում

հայ երեխաների մկանային ուժի բարձր ցուցանիշների մասին: Խնդիրն այն

է, որ ռուս հեղինակները թեստը նկարագրելիս, ի տարբերություն մեզ, կա՛մ

չեն նշում ոտքերի բարձրացման մակարդակը կա՛մ նշում են ոտքերը
բարձրացնել մինչև գլուխը (Н.Е.Андрианов и др., 1990): Երբ թեստավոր-

վողը ոտքերը բարձրացնում է, և իրանի ու ոտքերի անկյունը փոքր է լինում

900, ից , ապա թեստի արդյունքները խոսում են ոչ միայն մկանային ուժի,
այլ նաև թեստավորվողի ճկունության մասին: Այսպիսով՝ եթե վերը նշված
թեստը նկարագրելիս չի նշվում ոտքերի և իրանի անկյունը, ապա թեստը

տեղեկատվության առումով չի կարելի հուսալի համարել: Ինչ վերաբերում
է ցատկունակության և արագաշարժության ցուցանիշների համեմատու-

թյանը, ապա մեր ստացած ցուցանիշները նորից զիջում են ռուսների ստա-

ցած ցուցանիշներին, սակայն տարբերությունը աննշան է: Միաժամանակ

պետք նշել, որ հայ սկսնակ մարմնամարզիկների համեմատվող

ցուցանիշները հաջող կատարելագործվող երեխաների ցուցանիշներն են
ի տարբերություն ռուսների: Դա թույլ է տալիս ասել, որ ռուս սկսնակ
մարմնամարզիկները հայ սկսնակ մարմնամարզիկների նկատմամբ ունեն

զգալի առավելություն՝ շարժողական պատրաստվածության ցուցանիշնե-
րով: Չեն համեմատվել ճկունության և Ռոմբերգի թեստերի ցուցանիշները,
քանի որ ռուս հեղինակների մոտ չենք հանդիպել այդ թեստերի արդյունք-

ների տարիքային չափորոշիչները:
Ինչ վերաբերում է մարմնամարզիկների և մարմնամարզուհիների

մարմնակազմվածքի մոդելային բնութագրին, ապա ուսումնասիրվել են

սպորտի վարպետների և սպորտի վարպետի ծրագրով մարզվողների
մարմնակազմվածքի հիմնական տիպը և ֆիզիկական զարգացման ցու-
ցանիշները (մարմնի քաշը, հասակը, կրծքավանդակի շրջագիծը): Ըստ
հայերի ֆիզիկական զարգացման մակարդակի գնահատման համար

նախատեսված մոդելային սանդղակների (Ֆ.Գ.Ղազարյան, 2007), մեր

մարզիկների (5 տոկոս միջինից բարձր, 65 տոկոս միջին և 30 տոկոս

միջինից ցածր) մեջ միջինից ցածր հասակ ունեցողների թիվը գերակշռող

չէ, իսկ ցածր հասակ ունեցողները լիովին բացակայում են: Մարմնամար-

զուհիների մարմնի հասակի ցուցանիշները զգալիորեն տարբերվում են
մարմնամարզիկների ցուցանիշներից. միջինից բարձր հասակ՝ 22.2 տոկոս,

միջին 38.9 տոկոս, միջինից ցածր 22.2 տոկոս, ցածր 16.7 տոկոս: Ելնե-

լով ստացված ցուցանիշներից կարող ենք ասել, որ մարզուհիների
ընտրության պարագայում միջինից բարձր հասակը պետք է համարել
դրական ցուցանիշ:

Սեփական հետազոտության արդյունքների համաձայն սպորտի

վարպետի ծրագրով մարզվող մարմնամարզիկների 68.2 տոկոսն ունի նոր-

մոսթենիկ, 27.3 տոկոսը ասթենիկ, 4.5 տոկոսը հիպերսթենիկ մարմնա-

կազմվածք, իսկ մարմնամարզուհիների 33.3 տոկոսը նորմոսթենիկ, 50
տոկոսը ասթենիկ, 16.7 տոկոսը հիպերսթենիկ մարմնակազմվածք: Ստաց-

ված տվյալներից ելնելով՝ կարելի է ասել, որ մարմնամարզիկները պետք է
լինեն ասթենիկ և նորմոսթենիկ մարմնակազմվածքով, իսկ մարմնա-
մարզուհիների դեպքում չի կարելի բացառել նաև հիպերսթենիկների

հաջողությունները:
Ատենախոսության երրորդ գլխում ներկայացված են մարզիչների և

ծնողների շրջանում կատարած անկետային հարցումների արդյունքների
վերլուծությունը, սկսնակ մարմնամարզիկների ֆիզիկական զարգացման և

շարժողական պատրաստվածության ցուցանիշների տարիքային աճի
առանձնահատկությունների վերլուծությունն ու առաջարկված մեթոդիկա-

յով սկսնակների ընտրության փորձարկումը:
Սկսնակ մարմնամարզիկների ֆիզիկական զարգացման (մարմնի հա-

սակը, քաշը, կրծքավանդակի շրջագիծը) և շարժողական պատրաստվա-
ծության ցուցանիշների տարիքային աճի վերաբերյալ գնահատական

տալու համար կատարվել են համեմատություններ չմարզվող հասակակից-

ների ցուցանիշների հետ: Նշենք, որ համեմատություններն արվել են
Ս.Հովեյանի (2007)՝ ավագ նախադպրոցական տարիքի երեխաների և

Ֆ.Գ.Ղազարյանի (2007) դպրոցական տարիքի երեխաների շրջանում

կատարած հետազոտութունների արդյունքների հետ: Սկսնակ մարմնա-

մարզիկները ընդհանուր առմամբ ֆիզիկական զարգացման մակարդակով
զիջում են իրենց հասակակիցներին: Այդուհանդերձ, տարիքային ցուցա
նիշները ցույց են տալիս 5 - 9 տարեկան սկսնակ մարմնամարզիկների
ֆիզիկական զարգացման աճ: Վերջինս պայմանավորված մարդու
օնտոգենետիկ զարգացման օրինաչափություններով, որտեղ տարիքային
գործոնն ունի էական նշանակություն: Սկսնակ մարմնամարզիկների

ֆիզիկական զարգացման ցածր ցուցանիշները առավել արտահայտված
են հատկապես 8 և 9 տարեկանների շրջանում: Դա նկատվում է մեր կողմից
ուսումնասիրված ֆիզիկական զարգացման բոլոր հատկանիշներում: Այդ
տարբերությունն առավել արտահայտված է հատկապես մարմնի հասակի

ցուցանիշներում (նկար 1, 2): Այդուհանդերձ, սկսնակ մարմնամազիկների
շրջանում գրանցված ֆիզիական զարգացման ցածր ցուցանիշները չի
կարելի կապել միայն մարզաձևի առանձնահատկությունների հետ: Այս

սմ

140 120,4 122,9 123,8 130 126,6 133,8

120 108,5 109,8 114,3 113,1

100
80
60
40
20

о
տարիքը 5 6 7 8 9

ամարզվողներ աչմարզվողներ

Նկար 1. Սկսնակ մարմնամարզիկների և չմարզվող հասակակիցների
մարմնի հասակի համեմատական ցուցանիշները

սմ
140 119.75121.1 121.6 125 122.8128.3

120 109.7108.6 113.7111.9

100
80
60
40
20

5 6 7 8 9
ամարզվողներ աչմարզվողներ

Նկար 2. Սկսնակ մարմնամարզուհիների և չմարզվող հասակակիցների
մարմնի հասակի համեմատական ցուցանիշները

առումով ճշգրիտ գնահատականներ տալու համար անհրաժեշտ է նաև

բժշկակենսաբանական հետազոտություն կատարել, ինչպես նաև հաշվա
ռել միջավայրի այն գործոնները, որոնք կարող են ֆիզիկական զարգաց-
ման հապաղման պատճառ դառնալ: Քանի որ սկսնակ մարմնամարզիկների

ֆիզիկական զարգացման ցածր ցուցանիշները կարող են
պայմանավորված լինել և՛ միջավայրով, և՛ ժառանգական տարբեր գոր-
ծոններով, ապա դժվար է մեր ստացած ցուցանիշների և վերջիններիս վեր-

լուծությանն միջոցով հստակ գնահատական տալ սկսնակ մարմնամար-

զիկների ֆիզիկական զարգացման առանձնահատկություններին: Սակայն,

ելնելով մեր ստացած ցուցանիշներից և հաշվի առնելով արտերկրում

կատարած մի շարք հետազոտությունների արդյունքները, կարելի է հստակ

ասել, որ հատկապես մարմնամարզության բնագավառում, որտեղ բնորոշ Է

վաղ և նեղ մասնագիտացումը, անհրաժեշտ է հնարավորինս հստակ

տարանջատել ֆիզիկական դաստիարակության և մասնագիտական

խնդիրները սկսնակների հետ աշխատելիս: Միայն այդ դեպքում հնարավոր

կլինի զերծ մնալ մարզիկի օրգանիզմին վտանգ հասցնելուց:
Չնայած մարմնամարզությամբ զբաղվող երեխաների շրջանում

գրանցվեցին ֆիզիկական զարգացման ցածր ցուցանիշներ չմարզվողների
համեմատ, այդուհանդերձ, նրանց շրջանում գրանցվեցին շարժողական
պատրաստվածության բարձր ցուցանիշներ: Այդ է վկայում մարմնամար-

զությամբ զբաղվող և նրանց չմարզվող հասակակիցների շարժողական
պատրաստվածության ցուցանիշների համեմատությունը: Նկար 3-ում և 4-
ում արտահայտված են մարմնամարզիկների, մարմնամարզուհիների

սմ

160 141.5
140 126 133.75 118.4
120 95.1 106.9
100 87.9 84.1
80
60
40
20

5 6 7 8տարիքր
Նկար 3. Սկսնակ մարմնամարզիկների և չմարզվող հասակակիցների

հեռացատկ տեղից վարժության համեմատական ցուցանիշները

14

սմ
142,6160 137,2 անա140 -- 112,7 119,45

120 100,7 96 105,9 113,8
100 89,8

71,580
դեռ

40
20

о
5 6 7 8 9

ամարզվ ողներ աչմարզվողներ

Նկար 4. Սկսնակ մարմնամարզուհների և չմարզվող հասակակիցների
հեռացատկ տեղից վարժության համեմատական ցուցանիշները

և նրանց չմարզվող հասակակիցների հեռացատկ տեղից վարժության
համեմատական ցուցանիշները: Ցուցանիշների համեմատությունը հստակ

արտացոլում մարմնամարզությամբ զբաղվողների առավելությունը: Մեծ

առավելության պատճառը ոչ միայն այն է, որ մենք համեմատել ենք հաջող
կատարելագործվող մարզիկների ու մարզուհիների ցուցանիշները, այլ
նաև պետք ասել, որ մարզվողների շարժողական պատրաստվածության
վրա զգալիորեն անդրադառնում Է նաև մարզաձևում վաղ և նեղ մասնա-

գիտացումը:
Սկսնակ մարմնամարզիկների և մարմնամարզուհիների շարժողական

պատրաստվածության առանձնահատկությունները պարզելու համար հա-
մեմատել ենք նրանց ցատկունակության, արագաշարժության և ճկունու-
թյան թեստերի ցուցանիշները: Ուսումնասիրված բոլոր տարիքային խմբե-
րում մարմնամարզիկներն առավելություն ունեն մարմնամարզուհիների
նկատմամբ ցատկունակության ցուցանիշներում՝ բացառությամբ 5 տարե-

կանների: Մարմնամարզուհիների շրջանում գրանցվել է 12.77 սմ առա-
վելություն: Արագաշարժության և ճկունության ցուցանիշների տարբերու-
թյունը, կախված տարիքային փուլից, փոփոխվում է: Եթե մարմնամարզու-
հիներն առավելություն ունեն 5-6 տարեկանում վազք 20 մ թեստի ցուցա-
նիշներում, ապա մարմնամարզիկների շրջանում 5-6 տարեկանում նկատ-
վեց փոքր-ինչ առավելություն թեքում առաջ թեստի ցուցանիշներում: Այդու-

հանդերձ, 7 տարեկանից հետո նկատվում է մարմնամարզուհիների
առավելությունը ճկունության ցուցանիշներում և մարմնամարզիկների
առավելությունը արագաշարժության ցուցանիշներում: Գրանցվեց նաև
մարմնամարզուհիների ցուցանիշների առավելություն Ռոմբերգի թեստի
արդյունքներում: Հայտնի Է, որ վերջինս ստուգում է անդաստակային

համակարգի կայունությունը: Անդաստակային զգայական համակարգը
վերլուծում է մարմնի դիրքը և շարժումները տարածության մեջ, ապահո-
վում մարմնի հավասարակշռության պահպանումը և կենտրոնական նյար-
դային համակարգի ու մյուս վերլուծիչների հետ մեկտեղ պայմանավորում է
կոորդինացիոն ընդունակությունները: Չնայած Ռոմբերգի թեստը մեծ
վերարտադրողականությամբ չառանձնացավ, այնուամենայնիվ, վերջինիս
բարձր ցուցանիշները կարող են զգալիորեն նպաստել մարմնամարզու-
թյամբ զբաղվողների մարզական կատարելագործմանը:

Համանման տվյալներ էին ստացվել նաև նախկինում 7-10 տարեկան
սկսնակ մարմնամարզիկների շրջանում կատարված աշխատանքներում:
Այդ աշխատանքները հիմնականում ծավալվել են 1960-90 ական թթ.:
Նշենք, որ 40-50 տարի առաջ մարմնամարզությամբ հիմնականում սկսում
էին զբաղվել 8-9 տարեկանից (հաճախ ավելի ուշ): Սակայն մեր կատարած
վերլուծության արդյունքում պարզվեց, որ երեխաները, ներգրավվելով
մարմնամարզության պարապմունքներին 5 տարեկանից, անհրաժեշտու
թյուն են առաջացնում զգալիորեն փոխելու պարապմունքների բովանդա-
կությունը, ձևը ու տևողությունը: Միայն նշված գործոնների փոփոխությունը

թույլ կտա արդյունավետ կազմակերպել ուսումնամարզական գործընթացը
մարմնամարզության բնագավառում՝ նվազեցնելով մարզաձևից հեռացող-
ների քանակը, նախադրյալներ ստեղծելով ֆիզիկական դաստիարակու
թյան խնդիրների լուծման համար:

Մշակելով ընտրության նորմերը, վերլուծելով և ընդհանրացնելով գրա-
կան աղբյուրները և սեփական հետազոտության արդյունքները կիրառվել է
մանկավարժական զուգահեռ համեմատական գիտափորձ մշակված մեթո-
դիկայի արդյունավետությունը պարզելու համար: Գիտափորձը անցկացվել

Ալբերտ Ազարյանի անվան մարմնամարզության մասնագիտացված
մարզադպրոցում: Գիտափորձին ներգրավված են եղել 7 տարեկան 72
երեխա: Երեխաները մարզվել են 6 մարզիչների մոտ: Յուրաքանչյուր
խմբում ընդգրկված են եղել 11-13 երեխաներ: Փորձարարական խմբերը
համալրել են երեխաներ՝ ըստ մշակված չափորոշիչների: Այսինքն հաշվի
են առնվել երեխաների մարմնակազմվածքի (նորմոսթենիկ և ասթենիկ),
ֆիզիկական զարգացման և շարժողական ընդունակությունների ցուցանիշ-
ները (ըստ մոդելային սանդղակների միջին ցուցանիշների): Ստուգողական
խմբերը համալրվել են ըստ ընդունված չափորոշիչների: Շարժողական
ընդունակությունները գնահատվել են նախավարժանքից հետո հետևյալ
հերթականությամբ ճկունություն, արագաշարժություն, ցատկունակու-
թյուն, մկանային ուժ: Նշված հերթականության ընտրությունը, ինչպես
արդեն նշվել է, պայմանավորված է նրանով, որ այս դեպքում առավել
բարենպաստ պայմաններ են ստեղծվում շարժողական ընդունակություն-
ների դրսևորման համար: Գիտափորձի ընթացքում չի կիրառվել Ռոմբերգի
թեստը, քանի որ վերջինս չառանձնացավ բավարար վերարտադրողակա-

նությամբ (В.М.Зациорский, 1982), որպեսզի կիրառվի ընտրության կամ

հեռանկարային կանխատեսումներ անելու ընթացքում: Գիտափորձի
արդյունքում առաջադրված մեթոդիկայի արդյունավետությունը հաստատ-

վեց փորձարարական և ստուգողական խմբերի երեխաների տարեվերջյան

մրցումների ցուցանիշների վերլուծության միջոցով: Մրցումների արդյունք-
ները արտահայտում են փորձարարական խմբերի երեխաների մրցումների

ցուցանիշների զգալի առավելությունը: Փորձարարական խմբերում մար-
զական կարգը հանձնած երեխաների թիվը 2.7 անգամ ավել է ստուգողա-
կան խմբերի երեխաների համեմատ: Ստուգողական խմբերի երեխաների
34.3 տոկոսն է հանձնել մարզական կարգը, իսկ փորձարարական խմբերի
երեխաներից՝ 91.9 տոկոսը: Ի դեպ, փորձարարական խմբերի երեխաներից
մրցումներին չեն մասնակցել երեխաների 8.1 տոկոսը, իսկ ստուգողական
խմբերի երեխաներից 8.6 տոկոսը: Նկատվել է առավելություն նաև մրցում-

ներում փորձարարական խմբերի երեխաների գրանցած միավորներում:
Այսպիսով՝ գիտափորձի արդյունքում ստացված տվյալների վերլուծու-
թյունը հաստատեց առաջադրված մեթոդիկայի արդյունավետությունը:

Եզրակացություն

Հետազոտելով սպորտային ընտրության և կողմնորոշման աղբյուրները,

հիմնվելով մարմնամարզության բնագավառի հայ մարզիչների և մաս-

նագետների շրջանում կատարված անկետային հարցումների արդյունքնե-

րի, սպորտի վարպետ ծրագրով մարզվող մարմնամարզիկների մարմնա-

կազմվածքի մոդելային բնութագրի, ինչպես նաև սկսնակ մարմնամար-

զիկների շարժողական ընդունակությունների ու մարդաչափական տվյալնե-

րի վրա սույն աշխատանքի երեք գլուխներում քննարկված և հետազոտված
նյութը թույլ է տալիս հանգելու հետևյալ հիմնական եզրակացություններին.

1. Երեխաներին սպորտային մարմնամարզության մասնագիտացված
մարզադպրոցներ ընտրելիս անհրաժեշտ է գնահատել նրանց շար-
ժողական ընդունակությունների, ֆիզիկական զարգացման և մարմ-

նակազմվածքի տվյալները ըստ առաջադրված չափորոշիչների:
2. Մեր առաջարկած պատշաճ նորմերի հիման վրա կատարած

ընտրության դեպքում երեխաները կկարողանան հաղթահարել
իրենց առջև դրված մասնագիտական խնդիրները:

3. Ստեղծված տարիքային նորմերը թույլ են տալիս ամեն ուսումնա-

մարզական տարվա սկզբում (սեպտեմբեր ամսին) կատարել ընտ-

րություն սկսնակների շրջանում:
4. Հայ և ռուս սկսնակ մարմնամազիկների շարժողական ընդունակու-

թյունների ցուցանիշների համեմատությունը ցույց տվեց, որ նրանք

զգալիորեն տարբերվում են միմյանցից, և ռուս հեղինակների

ստացած արդյունքները կիրառելի չեն Հայաստանի մարմնամար-
զության մասնագիտացված մարզադպրոցներում որպես ընտրու-
թյան չափորոշիչներ:

5. Ստուգվել են նաև կիրառված թեստերի վերատադրողականության
ցուցանիշները: Վերջիններս առանձնացել են ընտրության համար

ու բավարար վերարտադրողականությամբ 7, 8, 9 տարեկանների
շրջանում: Թեստերի տեղեկատվածության ցուցանիշների հուսա-
լիությունը պահելու համար անհրաժեշտ է թեստավորման ընթաց-
քում առաջնորդվել մեթոդական հանձնարարականներով:

6. Քանի որ թեստերի վերարտադրողականությունը ընտրության հա-
մար հուսալի է՝ սկսած 7 տարեկանից, միաժամանակ մարմնամար-
զիկի մարմնակազմվածքը բնութագրող մարդաչափական տվյալնե-
րը, սկսած 7 տարեկանից, առանձնանում են կայունությամբ, ապա
նշված տարիքը մանկավարժական տեսակետից ամենահարմարն է
ընտրություն կատարելու համար:

7. Առանձին լուծումներ են պահանջում վաղ մասնագիտացման և
ընտրության խնդիրները սպորտային մարմնամարզության մեջ: Եթե
ընտրության խնդիրն է պարզել որ տարիքում կատարել ընտրու-
թյուն և ինչ չափորոշիչներով, ապա, վաղ մասնագիտացման հիմ-
նական խնդիրն պարզել որ տարիքից և ինչ բեռնվածությամբ
սկսել մարզումները:

Այսպիսով՝ վերոնշյալ յոթ կետերի շրջանակում մենք նշեցինք այն
բոլոր հիմնական եզրակացությունները, որոնց հանգել էինք հետազոտա-
կան աշխատանքի արդյունքում գրական աղբյուրների վերլուծության,
շարժողական ընդունակությունների թեստավորման, մանկավարժական
գիտափորձի, մաթեմատիկական վիճակագրության մեթոդների կիրառման,
վերլուծության ու ընդհանրացման հիման վրա:

Հետազոտության հիմնական դրույթներն արտացոլվել են հետևյալ
աշխատություններում

1. Գասպարյան Հ.Ս., Սկսնակների ընտրությունը և կողմնորոշումը
սպորտային մարմնամարզությունում>>, ՖԿՀՊԻ Հանրապետական
XXXVII գիտամեթոդական կոնֆերանսի նյութեր, խմբ. Վ.Բ.Առաքել-
յան, Մ.Ս.Իսպիրյան, Երևան, 2010, էջ 64 -69:

2. Գասպարյան Հ.Ս., Սկսնակ մարմնամարզուհիների ֆիզիկական
զարգացման առանձնահատկությունները, ՖԿՀՊԻ Հանրապետա-
կան XXXVIII գիտամեթոդական կոնֆերանսի նյութեր, խմբ.

I Վ.Բ.Առաքելյան, Մ.Ս.Իսպիրյան, Երևան, 2011, էջ 92 -95:
3. Գասպարյան Հ.Ս., Սկսնակ մարմնամարզիկների ճկունության ցու-

ցանիշների դինամիկ աճը ընտրության սկզբնական փուլում,
ՖԿՀՊԻ Հանրապետական XXXVIII գիտամեթոդական կոնֆերանսի
նյութեր, խմբ. Վ.Բ.Առաքելյան, Մ.Ս.Իսպիրյան, Երևան, 2011, էջ 95-99:

Гаспарян Айк Суренович

По Методика отбора начинающих гимнастов

Диссертация на соискание ученой степени кандидата педагогических наук по

специальности 13.00.02 - "Методика преподавания и воспитания"

(физическая культура).

Защита диссертации состоится 29-ого июня 2012 г., 1400 часов, на заседании

специализированного Совета 020 по педагогике по присуждению ученых степеней

при Армянском государственном педагогическом университете им. Х.Абовяна, по

адресу: 0010, Ереван, ул. им. Тиграна Меца, 17.

ազո
РЕЗЮМЕ

Актуальность исследования. Известно, что для достижения высокого уровня

спорте необходимы долгие годы усердных тренировок. Наряду с нарастанием

физической нагрузки, повышается также психологическое напряжение, и не все

могут перебороть трудности спорта. Спортивная практика доказывала много раз,

что желание заняться тем или иным ВИДОМ спорта не является достаточным для

того, чтобы стать спортсменом высокого уровня. Это стремление должно сопровож-

даться определенными предпосылками, необходимыми для данного вида спорта.

Несмотря на то, что во второй половине 20-го века были проведены

многочисленные работы по проблеме отбора ориентации спорте, за последние

десять лет, проблема отбора ориентации различных видах спорта содействовали

тому, что специалисты спортивной сферы продолжили научно-исследовательские

работы В этом направлении. Проблема отбора спортсменов является также

актуальной и сфере спортивной гимнастики, однако до сих пор в Армении не

были разработаны научно обоснованные критерии отбора сфере гимнастики для

осуществления отбора новичков. В результате наших исследований выяснилось,

что критерии отбора начинающих спортсменов, предлагаемые иностранными

авторами, не подходят для армянских детей. литературе были зафиксированы

некоторые противоречия касательно изученной темы, которые были уточнены

результате исследования.
Актуальность диссертации подтвердилась также противоречиями, ВОЗНИКШИ-

МИ при анкетном опросе армянских тренеров специалистов по гимнастике

относительно отбора ранней специализации в сфере спортивной гимнастики.

Организация исследования и количественный состав. Исследования были

проведены 2009-2012 гг. специализированных школах по гимнастике им.

Г.Шагиняна А.Азаряна, a также на кафедре гимнастики И спортивных танцев им.
Г.Шагиняна Армянского государственного института физической культуры. В
данном исследовании участвовали дети от 5 до 9 лет, занимающиеся спортивной
гимнастикой, спортсмены спортсменки, тренирующиеся по программе мастера
спорта, a также тренера И родители.

Научная новизна исследования. Впервые представлена научно-обоснованная

методика отбора армянских детей для занятий спортивной гимнастикой.
Теоретическое и практическое значение исследования заключается В

теоретическом обосновании эффективности рекомендованных подходов для

организации отбора детей для занятий гимнастикой. Методика отбора новичков

даст возможность тренерам - педагогам осуществить надежный отбор и пополнение
спортшколы перспективными детьми. Результаты, полученные во время
исследования, могут быть применены детско-юношеских спортшколах, a также

при преподавании предмета "Теория методика гимнастики" специализирован-
НЫХ вузах.

Структура объем диссертации. Диссертация состоит из введения, трех
глав, заключения, списка использованной литературы (214 источников) работу
включены 11 таблиц, 15 рисунков, 4 приложения. Объем диссертации 115 страниц
компьютерного набора.

В введении представлены актуальность исследования, цель, объект, предмет,
гипотеза, задачи, методы, теоретическое и практическое значение работы, a также
основные положения, выносимые на защиту.

первой главе представлен анализ литературных источников, сопря-
гающихся с исследуемой проблемой. Анализируются вопросы профессионального
отбора в целом и в сфере спорта. Большое внимание уделено особенностям оценки
двигательных особенностей детей во время отбора.

Во второй главе представлены результаты разработки нормативов отбора
начинающих гимнастов, результаты работ по уточнению модельных характеристик
телосложение спортсменов и спортсменок.

третьей главе представлены результаты исследования физического
развития начинающих спортсменов, анализ особенностей их двигательной
подготовки, a также результаты апробации методики отбора в педагогической
практике. Даны методические рекомендации для тренеров гимнастических школ,
которые обеспечат надежность отбора детей для занятий гимнастикой.
По теме диссертации опубликованы три статьи.

Hayk Souren Gasparyan

Selection Methods of Beginner Gymnasts

Thesis submitted to obtain the degree of Pedagogical Sciences,

specialization 13.00.02-Teaching and Education Methodology: Physical Education.

Defense is scheduled on June 29, 2012 at 14:00, during the meeting of Academic Degree

Granting Specialized Committee 020 to be held at the Kh. Abovian Armenian State

Pedagogical University (17, Tigran Metz Street, Yerevan, 0010).

SUMMARY

The relevance of the research: It is well known that high achievements in sports

require intensive physical trainings over many years. As physical straining gets more

intense, the level of emotional stress also escalates, and not everyone can overcome the

difficulties of sports. The sports history has proved repeatedly that the mere desire to be

engaged in this or that sports discipline is not enough to become a high profile sportsman.

The desire should necessarily parallel the requirements and skills necessary for the given

discipline.
Although the second half of the 20th century witnessed a great deal of work done in

the field of orientation and choice of the right sports discipline, during the past ten years,

the issues of selecting and orientation in different sports have particularly promoted

scientific research in this field. The problems of sportsmen selection are actual in

gymnastics too. But so far scientific criteria for the selection of beginner sportsmen in the

field of gymnastics have not been developed in Armenia. Our research showed that the

criteria for selecting beginner gymnasts elaborated by authors from abroad cannot be

applied to Armenian children. In addition, the available literature shows some

contradictory approaches in relation to the researched topic, that have been elucidated.

The relevance of the dissertation also highlights the contradictions in opinion on

selecting beginner gymnasts and their early training, as shown by the results of the poll
conducted among Armenian coaches and gymnastics specialists.

Research organization and focus group: Research has been carried out in 2009-

2012 at Gymnastic Olympic Sports School after Н. Shahinyan, Olympic Sports

School for Youth and Children after A. Azaryan and at the Armenian State Institute of

5 .02. 2013
Physical Culture, at the Н. Shahinyan Chair of Gymnastics and dancesport. 5-9 year-old
children engaged in gymnastics, sportsmen and sportswomen following the Masters of
Sports training, coaches and parents took part in the survey.

Scientific novelty of the research: A scientifically-evidenced method, applicable to
Armenian children, for selecting beginner gymnasts is presented for the first time.

Practical and theoretical significance of the research: The proposed method of
selecting beginners will give trainers and coaches an opportunity to make reliable

decisions and to select promising children for sports schools. The end result of the

research can be applied in gymnastics schools for youth, as well as in the curriculum for
the «Gymnastics theory and methods" course taught at the Н. Shahinyan Chair of
Gymnastics and Dancesport of the Armenian State Institute of Physical Culture. It can

also be useful for all endeavors related to selection procedures in sports.
The Structure and volume of the thesis: The thesis comprises an introduction,

three chapters and a conclusion. It contains 11 tables, 15 illustrations, 214 bibliographic

sources, 4 appendices. The total number of pages is 115 typewritten pages.
The Introduction discusses the relevance of the research, its aim, object, hypothesis,

main issues, methods, its theoretical and practical significance, as well as the main points
(arguments) presented for defense.

The first chapter presents an analysis of the written sources on the main issue. The
problems of choosing a profession in general and in sports are analysed. A special
emphasis is put on the peculiarities of motor physical fitness evaluation in selecting
athletes in sports.

The second chapter deals with the elaboration of norms for selecting beginner

gymnasts, as well as with the results of works aimed at defining the characteristics of a
model body frame for gymnasts (male and female).

Chapter three features the results of an analysis of the physical and motor fitness

characteristics of beginner gymnasts as well as the outcome from experimenting selection

methods elaborated in teaching and training practice. Recommendations in methodology
ensuring the reliability of selection of beginners aimed for trainers at gymnastics schools

are also presented in this chapter.
The author has published 3 academic articles on the theme of the thesis.

